ՀԻՄՆԱՎՈՐՈՒՄ
«Գույք նվիրելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _Hlk207098060]Հայաստանի Հանրապետության կառավարության 2025 թվականի հունվարի 30-ի թիվ 92-Ա և 2025 թվականի ապրիլի 23-ի N 483-Ա որոշումների համաձայն Հանրային հեռարձակողի խորհրդի աշխատակազմ» պետական հիմնարկի կողմից Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին հանձնված տրանսպորտային միջոցների շահագործման համար նախկինում ձեռքբերված վառելիքի կտրոնները այլևս «Հանրային հեռարձակողի խորհրդի աշխատակազմ» պետական հիմնարկի կողմից չեն կարող օգտագործվել, քանի որ դրանք համատեղելի չեն ներկայումս շահագործվող էլեկտրամոբիլի հետ:
[bookmark: _Hlk207098124][bookmark: _GoBack]Ելնելով վերոգրյալից Հանրային հեռարձակողի խորհրդի կողմից մշակվել է  «Գույք նվիրելու մասին» ՀՀ կառավարության որոշման նախագիծը, որով նախատեսվում է «Հանրային հեռարձակողի խորհրդի աշխատակազմ» պետական հիմնարկի հաշվեկշռում գտնվող վառելիքի (ռեգուլյար տեսակի բենզին՝ 40 լիտր, պրեմիում տեսակի բենզին՝ 500 լիտր) կտրոնները 279200 (երկու հարյուր յոթանասունոինը հազար երկու հարյուր) ՀՀ դրամ հաշվեկշռային արժեքով նվիրել «Հայաստանի հանրային հեռուստաընկերություն» փակ բաժնետիրական ընկերությանը, իսկ նույն հաշվեկշռում գտնվող վառելիքի (ռեգուլյար տեսակի բենզին՝ 620 լիտր) կտրոնները 297600 (երկու հարյուր իննսունյոթ հազար վեց հարյուր) ՀՀ դրամ հաշվեկշռային արժեքով նվիրել «Հայաստանի հանրային ռադիոընկերություն» փակ բաժնետիրական ընկերությանը։ Նշված կազմակերպությունների ընտրության հիմքում ընկած են վերջիններիս աշխատանքային հրատապ կարիքները և կանոնադրական գործառույթների պատշաճ իրականացման անհրաժեշտությունը։ Միաժամանակ նշենք նաև, որ հնարավորություն չի եղել պարզելու այլ կազմակերպությունների և մարմինների աշխատանքային կարիքները՝ հաշվի առնելով համապատասխան մեթոդաբանության բացակայությունը։  Ուստի Հանրային հեռարձակողի խորհրդի նախագահը նպատակահարմար համարեց նվիրել գույքը խորհդի կառավարման ներքո գործող ընկերություններին։ 
 «Գույք նվիրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ». 
Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։

